
O‘zbekiston Respublikasi Prezidenti Shavkat Mirziyoyev “O°zbekiston
Respublikasining Konstitutsiyasi xalgimiz siyosiy-huquqiy tafakkurining yuksak
namunasidir”,- deb ta’kidlagan edi. Darhaqigat, suveren Respublikamiz
Konstitutsiyasi - inson va fuqaro huquqlarining demokratik xartiyasi bo‘lib, u

huquqiy va insonparvar davlatni shakllantirishning strategik dasturi vazifasini o‘tab
kelmogda. Konstitutsiya - davlatimiz mustaqilligining huquqiy zamini, xalg xohish-
irodasining oliy ifodasi sifatida maydonga chiqdi. U eng taraqgiy topgan,
rivojlangan davlatlarning konstitutsiyaviy tajribalariga tayanish bilan birga, tarixda
sinalgan umuminsoniy, umumbashariy qadriyatlarni o‘zida mujassam etgan huquqiy
hujjat. Bugun yurtimiz haqgida fikr yuritilganda “Yangi O‘zbekiston”,
“Taraqqiyotning yangi bosqichiga kirib borayotgan mamlakat™ kabi sharafbaxsh
iboralar ishlatilyapti. Bu qo‘lga kiritayotgan ulkan muvaffaqiyatlarimizning amaliy
samarasi, desak mubolag‘a bo‘lmaydi. Demak, milliy tiklanishdan milliy yuksalish
sari dadil harakatdamiz. Yuksalish esa raqamli iqtisodiyotga o‘tish, ishlab
chigarishni  bosgichma-bosgich  modernizatsiya qgilish, avtomatlashtirish,
innovatsion g‘oyalar va texnologiyalar bilan boyitish, shu bilan birga o‘zligimizni,
ma’naviyatimizni, milliy qadriyatlarimizni rivojlantirishni taqozo etadi. Shunday
ekan, har bir yurtdoshimiz bugun mamlakatimizda barq urib turgan bebaho ne’mat
- tinchlik, totuvlik, bargarorlikning gadriga yetib, Uchinchi Renessans davri
poydevoriga g‘isht qo‘yish, ya’ni yurtimiz taraqqiyotiga munosib hissa qo‘shish
uchun astoydil harakat qilmog‘i lozim [1].

O‘zbekiston Respublikasi Konstitutsiyasining yangi tahriri 2023-yil 1-
maydan e’tiboran kuchga kirdi. Bunga 30-aprel kuni bo‘lib o‘tgan referendum
natijasiga ko‘ra 11 ta moddadan iborat tegishli qgonunning gabul qilinishi asos bo‘ldi.
Bu gonunning 1-moddasiga Konstitutsiyaning yangi tahriri ilova gilingan [4].

Bunga gadar 1992-yildan buyon konstitutsiyaga jami 15 marta o‘zgartish
kiritilgan edi. Bu safar esa o‘zgarishlar ko‘lami kattaligi sabab hujjatning yangi
tahriri gabul gilindi. Yangilanish natijasida, bosh qomusdagi moddalar soni 128
tadan 155 taga, undagi normalar esa 275 tadan 434 taga oshdi. Umuman, rasmiylarga
ko‘ra, konstitutsiya 65 foizga yangilangan [3].

Quyida eng muhim o‘zgarishlar hujjatdagi ba’zi ma’lumotlar keltirib o‘tiladi.

1. O‘zbekiston - huquqiy, ijtimoiy va dunyoviy davlat

Konstitutsiyaning  1-moddasidagi  “O‘zbekiston suveren demokratik
respublika” jumlasi quyidagicha o‘zgartirilmoqda:

O‘zbekiston - boshqaruvning respublika shakliga ega bo‘lgan suveren,
demokratik, huquqiy, ijtimoiy va dunyoviy davlat.

Boshgaruvning respublika shakli - davlat hokimiyatining oliy organlari xalq
tomonidan muayyan muddatga saylanishini anglatadi. (Konstitutsiya normalariga
rasmiy sharhlar hozircha yo‘q, shu sababli undagi norma va tushunchalarga
tahririyat umumgabul qilingan doirada, mustaqil izoh berib o‘tmoqda).

Suveren davlat - o‘z hududida to‘la-to‘kis mustaqil hukmronlik va mutlaq
yurisdiksiyaga ega bo‘lish demakdir. Demokratiya esa xalgq hokimiyatini ifoda etib,
ishtiroki ta’minlanishini ko‘zda tutadi.

Huquqgiy davlatda barcha jarayonlar qonuniy asoslar ustiga quriladi, davlat
xizmatchilaridan huquq doirasida fikrlash, barcha masalalarga huquqiy ko‘z bilan
garash talab etiladi. Qolaversa, huquqiy davlatda barcha fugarolar gonun oldida teng
bo‘ladi, davlat hokimiyatining oliy organlari ham qonunlarga bo‘ysunadi va
qonunlarning muqarrar ijrosini ta’minlaydi.

O‘zbekiston o‘zini ijtimoiy davlat deb e’lon qilishi bilan, har bir fuqarosiga
munosib turmush kechirishi uchun shart-sharoit yaratish majburiyatini olmoqgda. Bu
- mavjud resurslarni ijtimoiy adolat tamoyillari asosida tagsimlash, jamiyatda kuchli
tabagalanish avj olishiga yo‘l qo‘ymaslik, eng zaif qatlamlar uchun ham sifatli ta’lim
va tibbiyot kafolatlanishi, samarali ijtimoiy himoya dasturlari ishlashi, imkoniyati
cheklangan va qo‘llovga muhtoj fuqarolarni qo‘llab- quvvatlash, adolatli mehnat
gonunchiligi va jozibador pensiya tizimi kabilarni anglatadi. Oddiyroq aytganda,
eng kambag‘al oilaning bolalarida ham sog‘-salomat o‘sib-ulg‘ayib, yaxshi ta’lim
olib, farovonlikka erishish imkoniyati bo‘lishi kerak.

Dunyoviy davlatda davlat va din bir-biridan ajratilgan bo‘ladi. Davlat diniy
e’tiqodidan qat’i nazar barchaga bir xil munosabatda bo‘ladi, dinga oid masalalarda
neytral pozitsiyani egallaydi.

Yangi konstitutsiyaning 154-moddasi bilan, 1- moddadagi qoidalarni gayta
ko‘rib chigish mumkin emas, deb belgilandi. Xuddi shuningdek, 154-moddaning
o‘zidagi aynan shu qoidadan iborat band ham qayta ko‘rib chiqilishi mumkin emas.

Boshgacha aytganda, bu norma hech qachon demokratiyadan voz O‘zbekiston
kechmasligi, huquqgiy davlatchilikka sodigligi, monarxiyaga yoki islomiy
respublikaga aylanmasligini nazarda tutadi [4].

2. Konstitutsiya to‘g‘ridan to‘g‘ri amal qiladi.

15-moddaga quyidagicha qo‘shimcha qo‘shildi:

O‘zbekiston Respublikasi Konstitutsiyasi mamlakatning butun hududida oliy
yuridik kuchga ega, to‘g‘ridan to‘g‘ri amal qiladi va yagona huquqiy makonning
asosini tashkil etadi.

O‘qituvchilar alohida e’tirofda

Konstitutsiyaga o‘qituvchilar haqida modda qo‘shildi. U ikki banddan iborat.

O‘zbekiston Respublikasida o‘qituvchining mehnati jamiyat va davlatni
rivojlantirish, sog‘lom, barkamol avlodni shakllantirish hamda tarbiyalash, xalgning
ma’naviy va madaniy salohiyatini saqlash hamda boyitishning asosi sifatida e’tirof
etiladi.

Davlat o‘qituvchilarning sha’ni va qadr-qimmatini himoya qilish, ularning
Ijtimoiy va moddiy farovonligi, kasbiy jihatdan o‘sishi to‘g‘risida g‘amxo‘rlik
giladi.

Shu tariqa, ustozlar huquq sohasi vakili bo‘lmagan, lekin oliy qonunda alohida
tilga olingan yagona kasb egalariga aylandi. Konstitutsiyada nomi Kkeltirilgan
o‘qgituvchilardan boshqa kasb egalarining barchasi - huquqg sohasi vakillari
(sudyalar, prokurorlar va advokatlar). Boshga holatlarda kasb egalari emas, sohalar
hagida gap ketgan (masalan, ommaviy axborot vositalari, turli jamoat birlashmalari).

Yangilangan konstitutsiyamizda xalgimiz uchun bir gancha yengilliklar
yaratildi. Inson gadr-gimmati yuqori o‘ringa ko‘tarildi. Shuningdek asrlar
mobaynida sharafli kasb hisoblanib kelgan - o‘gituvchilarning huquqlari
yangilangan qomusimizda belgilab qo‘yildi. Yillar mobaynida majburiy mehnatga
jalb gilingan, oz kasbi bo‘lmish barkamol avlodni yetishtirish qolib dalada paxta
tergan o‘qituvchilarning gadr - qimmati adolatli tarzda oz o‘rniga qo‘yildi.

Shu jumladan yangilangan qomusimizda inson ilmiy salohiyatli, 0‘z aqliy
mehnat mahsulini himoyalay olish huquqiga ham ega bo‘ldi. Qisqa qilib shuni ayta
olamizki, yangilangan konstitutsiyamiz muhtaram prezidentimiz Sh.M.Mirziyoyev
aytganlaridek “Xalq davlat idoralariga emas, davlat idoralari xalgga xizmat gilishi
kerak™ degan tamoyilga asoslangan ijtimoiy davlat qurishning asosiy kalit bo‘lib
xizmat qiladi desak mubolag‘a qilmagan bo‘lamiz.

Xulosa sifatida shuni aytish kerakki, Yangi Konstitutsiyada insoniylik
jihatlarni yuksalish uchun insonlar manfaatlarini yuqori qo‘yadi, ularni barkamol,
yetuk shaxs bo‘lishi uchun o‘qituvchilarning mavqeyini ko‘tarilganligini ko‘ramiz.
O‘qituvchilik kasbi nagadar muqaddas zotligi qonun bilan ham belgilab qo‘yildi.

